
Aulapkaiyiit Naitumik 
Titiraqhimayait
Qanuriliurutaa uuma kangiqhidjutit 
tuniyaangani naittumik hapkununga 
havaat apighuqtauyut uvalu 
iniqtighimayut ataani Nunalaani 
Apqutikhalliurnikkut Uutuutikhanut 
Havaakhaq (CTIP) uvani 
maniliqiniqmi ukiumi 2016-17 
uvalu tunihiluni tautuktuuyaqtait 
haffumunga ihuaqnighaanut 
haffumunga pinahuaqtanut. 

Tughiutitigut apighuutit attautimut 
$2,553,000taalamik haffumunga 
nunalaamut atuqtaghanik 
apqutinik havaaghat piyauyut 
tuani uanit nunalaanit. Attautimut 
manighaq piinagialik aktilaanga 
$1,500,000taala atuqtauyuq 
atugahainik nunalaat apkutinik uvalu 
apquhiniqnik ihuaqhaidjutighanik 
uvalu angililiginikkut, nutaanik 
apquhinighanik, iliugaqniq 
ikaagutmik uvalu hanaqidjutighainik 
uvalu qanuginighaanik havaat 
ihagiagiyauyut hivungani 
ikaaqtaqvighamik iliugainikkut.

Tughiutitigut apighuutit attautimut 
$831,365taalamik haffumunga 
nunalaamut atuqtaghanik 
tagiukkut havaaghat piyauyut 
13nit nunalaanit. Attautimut 
manighat piinagialgit aktilaanga 
$538,000 atuqtauyuq tunihiblutik 
ihuaqhaidjutighanik nunalaat umiat 
tulaktaqviinut, alumaniqmiidjutit, 
ummiakkut agyaqtut uvalu 
magaqnaqniitlu, ummiat ipqvighainik 
uvalu ihuaqhaqhugu ummiat 
kingmuqtiqvighaa ahiguqtaungmat 
nuna nungutiqnianut.

Uniudjutit tuniyauyuk naittumik 
tamangnun nunalaamut 
atuqtaghanik apqutinik 
uvalu tagiukkuthavaaghanut 
tahapkua havaktauyut uvani 
Nunavunmi 2016mi. Havaatigut 
naittumik ilaliutihimayut.

Kangiqhidjutingit
Pivalliayuliqiyikkut Ingilrayuliqiyitkullu 
(EDT) tuhaqtitiyut piliuqniq nutaamik 
Nunallaani Ingilrayuliqiyikkut 
Pinahuarnirni Pinahuarutit atuliqluni 
maniliqiniqmi ukiungani 2015-16.
Una nutaaq auladjut katitiqhimayuq 
kingungani Nunalaani Apqutikharnut 
Havaaqhaq hapkunungalu 
Mikkait umiuyat tulaktarvikhait 
aulapkaidjutighat. Manililqtuutighat 
angikliyuumiqtauyuq attautimut 
$2milliataalamik (aulaahimaaqtuq 
ilauyuq $500 tausitaala akituyunun 
Mikkait umiuyat tulaktarvikhait), 
$1milliataalamik angikliyuumiqtuq 
kingungani piinagialaqihimayuq 
hapkununga auladjutighanik.

Hamna Auladjutighaq 
tunihiyuq maniliqidjutikharnik 
aituqtauhimayunik uvalu 
alruyaliqiyunut ikayuqtiqagumayut 
Nunavunmi nunalaat 
haffumunga hanadjutighaanik 
uvalu ihuaqhaidjutighaanik 
apqutainik uvalu qayaqtuqtut 
tamayaqaqvighainik ikayuqhugit 
nunamingni ulapkqinikkut 
uvalu anguniaqnikkut hulidjutit. 
Uuktuutitigut-pihimayumik, 
Mangit tuniyauyut nunallaanut 
pihimayut ihagiagiyainik havaatigut 
tughiutit uvalu anginiit nunalaat 
ikayugahat. Ukiuq tamaat 
akiliqtauyut ihuaqhaqtauhimayut 

angikliyuumiqlugit attautimut 
qaffiuniit nunalaat tuniyauyut 
aituutinik. Nunalaani 
ilauhimaarnikkut, nunalaat 
ikayuutait, akitutilaangit, 
uvalu ihuaqhidjutighanut 
ihuigutauniaqtunut avatingnun 
hulaqutiniqmun ihumagiyauyut 
naunaiyautaini havaatigut tughiutini.

Manililqtuutighat 
angikliyuumiqtauyuq 
attautimut 
$2milliataalamik… 
$1milliataalamik 
angikliyuumiqtuq 
kingungani 
piinagialaqihimayuq 
hapkununga 
auladjutighanik.

Qiqiqtaalukmi Havaaghat 

Aviktughimayuni 
Naittumik (Apqutitigut) 

Uvani 2016mi, Qiqiqtaalukmi 
nunalaat tunihiyut tughiutinik 
attautimut $773,000taalamik 
apqutikkut havautighanik. 
Tamaita qulit tuniyauyut aituutinik 
ikayuutighainik havaaghaitigut. 
Attautimut aituutit tunihiyut 
$418,000taalamik uvaluuniin 54 
pusatmik akitutilaanganik tughiutainit.

Malguk nunalaak atungitaat 
$33,000taala manik tuniyauyuq 
ihagiahukamik hanalgutinik 
uvalu ikingmata ikayuqvighat 
iniqtigiamingni tughiqtatik havaatigut.

8 nunalaat havaktut apqutinik 
atughugu manik angikliyuumiqtigiyut 
apqutinikapquhiniqnunlu, 
aulagutiblutik nutaanik 
ihuaqhaiblutik apqutinik.

Aviktughimayuni 
Naittumik  
(Tagiutigut havaat)

Hitamat nunalaat uvani 
Qiqiqtaalukmi tuniyauyut 
$310,165taalmik manikmik 
ihuaqhaidjutighanik tulakviknik, 
ihuaqhaiblutik uquutinut uvalu 
hinaani uvalu iliugaiblutiklu 
ummiat ipiqvighainik. 

Nunalaani 
ilauhimaarnikkut, nunalaat 
ikayuutait, akitutilaangit, 
uvalu ihuaqhidjutighanut 
ihuigutauniaqtunut 
avatingnun 
hulaqutiniqmun 
ihumagiyauyut 
naunaiyautaini havaatigut 
tughiutini.

Ikpiaryuk

Victor Baymit hamunga 
Nuvuamut (Victor Point) Apqutit – 
Una amigaitunik ukiunik havaaq 
havaktut apqutit attatiqtait hamanga 
Victor Baaymit hamunga Victor 
Pointmun. Apqut iniqat aktilaanga 
ungahiknia naamavyaktuq 16 
kilometers. Ublumimin kuugaluaqviit 
ihuaqhaqtauyughat ihagiagiyayut 
hanaqidjutighanik niuviqtut uvalu 
naamavyaktuq 1 killometer 
apqutiliuqtauyuq. Havautait 
kayumiiqtuq ihagiahukniqmik 
hanaqidjutighanik uvalu 
piqanginamik apqutiliuqnikkut 
ayuituqanginami. Haamlatkut piyut 
aituutmik $80,000taalamik uvani 
2016-17 uvunga havaaghaqmun.

Kangiqtugaapik

Apqut hamanga 
Kangiqtugaapikmin hamunga 
Cape Christianmun – 
Haamlat qiniqhiayut manikhamik 
ihuaqhaiyaamingnik ilainik Cape 
Christian apqutaanik uvalu 
piyaamingnik atuguminaqhiyaangnai 
apqut hapkununga iqalukhiuqviknun 
uvalu qayaqtuqviknun. Uvani 
2016mi $50,000taalamik 
manikmik tuniyauyut hapkunuuna 
CTIPkut ikayuqtut havakhugu 
maluk kilometersmik apqutmik 
hinaanut, uvalu malguk ilablugu 
malguknik kilometersnik 

apqutaanut tununganun mighaanun 
Kuviniqmun. Pinahuaqtatik tunihilutik 
ingilgavikghamik naamavyaktuq 
40 kilometers aktilaanga uvunga 
Kugaalukmun, iqlukhiuqvik nuna 
ilihimayauyuq hapkunanga 
Kangiqtugaapikmiutanit.

Sanirayak

Sanirayakmin hamunga Hall 
tahia apqut – Una apquhiniq 
ataniaqtuq nunamingni 
inungnun hamunga Hall 
Lakemun anguniaqviuyuq uvalu 
iqalukhiuqvik ukiuq tamaat. Una 
amigaituni ukiuni havaaghaq 
iniqtiqyuqiliqtuq. Maniliqtauyut 
aktilaanganik $25,000taalamik 
tuniyauyut ikayuutighamik 
iniqtigutaatigut apqutip. Havaktauyut 
ilauyuq uyagaliaqtiqhugu 
pingahunik kilometersnik 
apqutmut manighaqhugulu 15 
kilometersmik apqut. Apquhiniq 
iniqat ataliqniaqtuq Sanirayakmin 
Hall Lakemun, ungahiktilaanga 
naamavyaktuq 20 kilometers.

Igloolik

Nunamingni apquhiniq 
ihuaqhaqtauniq – 
Amigaitut nunamingni apquhingit 
ihuaqhaqtauyughat imaatun 
ihuaqhaqlugit itighait uvalu 
maghaqvighat uvalu unguvaqtighugit 
hunavaluit uvalu angiyut uyaqqat 

apquhiniqnin. Haamlat tuniyauyut 
$40,000taalamik ikayuutighait 
hapkununga ihuaqhaidjutighainik 
hapkununga apquhiniqnun. 

Nutaanguqtiqlugu nunalaap 
tulakvia – Maniliqtauyut 
$25,000taalamik tuniyauhimayuq 
haamlatkunun ikayuutighaa 
ihuaqhautighaq tulakvianun. 
Ihuaqhaingit ilauyut manighaqhugu 
itiqtiqvia, iliugaiblutik iqauuqviknik 
uvalu ihuaqhaqhugu uquqmiuvighaa 
humi ihuaghagiaqaqniiit. 

Iqlungni

Uqaqmiuvik uvalu Qulvaqtiqnia 
Ihuaqhaqhugu – Aituqtauyuq 
$25,000 ikayuutauyuq 
unguvaqtiqnikkut angiyunik uyaqat 
qainat tulaktaqviinit, ihuaqhaqhugu 
uquqmiuviup tulakvia uvalu 
ihuaqhaqhugu qulvaqtiqnia.

Pangniqtuuq

Havatauyuq Kuullik 
Apquhiniq – Una apquhiniq 
akghuuqnaqtuq atuqtauyuq 
nunamingni inungnit talavaniluaq 
ukiulihaaqtumi uvalu upingaami 
atulimagaangat aalanut nunaut 
hiko ahiguqtiligaangat itiqtiqvianun 
tulakviup. Una amigaitunik ukiunik 
havaaghaq piyaangini apquhiniq 
ihuaqtumik munagiyauyuq 
nungutiqtailiblugu. Haamlatkut 

tuniyauyut $40,000taalamik 
uvani 2016mi ikayuutauyuq 
apquhiniqmik ihuaqhainikkut.

Hinaani Ihuahaiyut – 
Tuniyauyut $15,500taalamik 
auqtauyuq iqakuuqvighanik 
hinaani ikayuutauyuq hinaa 
iqakuqaqnaitumik. 

Mittimatalik

Salmon Kugaanut Apquhiniq – 
Una amigaitunik ukiunik 
havaagahaq apqutinigiangani 
Mittimatalikmin hamunga Samon 
Kugaanut, apqut atuqtauyuq 
iqalukhiuqviknun, aulaaqtunut uvlau 
anugailvikmiivighaat qayat. Uvani 
2016mi, $50,000taalamik tuniyauyut 
angikliyuumiqlugu apquhinia 
uvalu havaklugit ihuaqhagiaqaqtut. 
Naamavyaktuq attauhiq kilometer 
apquhiniq havaktauvaktuq 
hamanga Salmin Kuugaliangani 
hamunga Salmon Kugaanut

Iliugaiblutik Kihaqvighamik 
Install – Piqanginiq ihuaqtumik 
kihaqvighamik umiaqagaangat 
hulidjutinik naunaiyaqtauyuq 
qayagiyaublunilu. Maniliknik 
tuniyauvaktut iliugaidjutighainik 
kihaqvighamik haniani 
ughuqyuaqaqviinun piyaangini 
ughuyualiqinikkut qayangnaqtumik 
hivungani. Haamlat tiniyauvaktuq 
aituutmik $244,665taalamik 
haffumunga ihuaqhaidjutighamik.

Qikiqtarjuaq

Hivuliqmi Imnaqmi apqut 
nutaanguqtiqtauyuq – 
Naamavyaktuq talimat kilometersmik 
apquhiniqmik iniqtauyuq uvani 
amigaituni ukiuni havaaghaq uvani 
2016mi. Havaktut tugaaqhimaluaqtut 
apqtuinut talvungauyumut Old 
Broughtonmut, atuqtauvaktuq 
qungiaqvik qiniqhugu hikup 
qanuginianik. Haamlat tunihiyauyut 
aituutmik $60,000taalamik 
ikayuutighaq haffumunga havaamut.

Sanikiluaq

Pullalik Apquhiniq – 
Aituut $40,000taala tuniyauyuq 
ihuaqhaidjutighaq ihagiagiyainut 
kituni apquhiniqni apqutaa 
hamunga Pullalik Ikaaqvianun 
uvani 2016mi. Una apquhiniq 
ihuaqhaqtauyuq uvalu pidjutauyuq 
qayangnaqtumik atugahamik 
inungnun hamunga. Ikaaqvik 
naamavyaktuq 30 kilometersmik 
hamanga Sanikiluaqmin.

Qiqiqtaalukmi Havaaghat 

Aviktughimayuni 
Naittumik (Apqutitigut) 

Uvani 2016mi, Kivalliqmi nunalaat 
tunihiyut tughiutinik attautimut 
$1,167,000taalamik apqutikkut 
havautighanik. Tamaita tuniyauyut 
aituutinik ikayuutighainik 
havaaghaitigut. Attautimut aituutit 
tunihiyut $710,000taalamik 
uvaluuniin 61 pusatmik 
akitutilaanganik tughiutainit.

Manik atuqtauyuq 
angikliyuumiqhugit apqutit/
apquhinit, aulagutiblutik nutaaniklu 
munagidjutighaanik uvaluuniin 
ihuaqhagahaqaqtut atuqtauyut 
apqutit. Attauhiq nunalaaq 
atuqtaa manik pidjutigiblugu 
ihuaqhaiyighamik havaktuq 
idjuhighaanik uvalu akighaanik 
ikayuutighamik hivungani tughiutmik 
haffumunga nutaamik ikaaqvikhamik. 

Aviktughimayuni 
Naittumik  
(Tagiutigut havaat)

Talimat Kivalliqmi nunalaat 
tuniyauyut manikmik 
attautimut $192,000taalamik 
ihuaqhaidjutighainik tulakviit 
uvalu natingnani uvalu 
ihuaqhaqhugu ummiaqaqvik 
kinmuktiqvia havaktaghaq 
qilamik ihuaqhiyaangani ukiumi 
ummiaqangnaghikpat auladjutighaq.

Uvani 2016mi, Kivalliqmi 
nunalaat tunihiyut 
tughiutinik attautimut 
$1,167,000taalamik 
apqutikkut 
havautighanik.

Arviat

Apqut hamunga Maguse 
Kugaanut – Naamavyaktuq malguk 
kilometersmik apqut hamanga 
Arvianin hamunga Maguse 
Kuugaanut iniqtauyuq uvani 2016mi. 
Una ingilgaangitaq apqutauyuq 
atuqtauyuq anguniaqtunit 
atuqtauyuq anguniaqvingnun uvalu 
iqalukhiuqviknun. Aitutt $90,000taala 
tuniyauyuq auladjutighaanik havaap.

Nutaanguqtighuhgu Nunalaao 
Tulaktaqvia – Aituut $60,000taala 
tuniyauyuq nutaanguqtigidjutighaq 
nunalaap tulaktaqvianun, hinaani 
qayaqaqviinun uvalu natingnaqaqniit. 

Qamanittuaq

Prince Kugaa Apquhiniq – 
Una mikiyuq amigaituni ukiuni 
havaaghaq atuliqtauyughamik 
apquhiniqmik hamanga 
Qamanittuaqmin hamunga Prince 
Kugaanut. Una nuna atuqtauyuq 
iqalukhiuqtunit uvalu aulaaqtunit 
hulilukaaqvia. Atuqtauyuqlu 
aquiyunit. Uvani 2016mi 
naamavyaktuq 1.5 kilometersmik 
apquhiniq havaktauvaktuq. 
In 2016 approximately 1.5 
kilometers of trail was built. 
Tuniyauyuq $60,000taalamik 
tuniyauyuqhavagiangani 
una havaaghaq.

Nutaanguqtiqlugu 
Ummiat Kingmuktiqvia – 
Hamna nungutingniq nuna 
nayugaani ummiaqaqviup 
havaktaghaq qilamik 
nutaanguqtiglugu piyaangini 
ummiaqaqat nayugaa 
qayangnaqtumik havagiangini. 
Tuniyauyut $40,000taalamik 
havaktaghanik hapkuninga 
nutaanguqtiqtughanik.

Igluligaaryuk

Josephine Kugaa Havaaghaq 
tuglia – Una mikiyuq amigaitunik 
ukiuni havaaghaq tunihinaqtuq 
inungnun apqutighainik 
iqalukhiuqviknun uvalu 
anguniaqvingmingnun haniani 
Josephine Kugaani. Uvani 2016mi 
naamavyaktuq 6 kilometersmik 
apqut havaktauvaktuq. Tuniyauyuq 
$100,000taalamik tuniyauyuq 
havagiangani 2016mi.

Salliq

Isuuralik Apquhiniq hamunga 
Duke of York Baymut – 
Una hivituyuq amigitunik ukiuni 
havaaghaq aulahimaaqtuq 14nik 
ukiunik. Inigumi, apquhiniq 
apqutinguqniaqtuq hamunga 
Saliiqmin unalu Duke of York 
Baymun uvalu anguniaqvia 
uvalu iqlaukhiuqvia. Unalu 
ihumagiyauyuq aquiyunit. Uvani 

2016mi, $220,000taala tuniyauyuq 
aulahimaagutighaanik havaknia 
apqutip. Attautimut 5.5 kilometersmik 
apqut iniqtauyuq atuqtilugu 2016 
havakvighaani ukiungani.

Naunaiyailgaagut Havaaghamut – 
Rocky Brooke Ikaaqvia – 
Aituut $20,000 tuniyauyuq 
haamaltmun upalungaiyautighaq 
hivuliqmi idjuhighaanik uniudjutit 
uvalu akighaanik itquniagutmik 
himautighaanik ikaaqtiqviup tadja 
tahamaniituq. Idjuhighaa uvalu 
akia itqungniagut atuqtauniaqtuq 
ikayuutigilugu hivungani tughiut 
nutaamik ikaagutighamik. 

Naujaat

Atugahaq hamunga North Pole 
Kugaanut – Una amigaitunik 
ukiunik havaaghaq inigumi kiklighaa 
hamna North Pole Kugaanut. Apqut 
tunihiyuq upagiangini anguniaqviit, 
ahiguqtigutighanik uyaqanik, uvalu 
aquiyunut uvalu ingilgaqnitat 
nayugait. Aituutit $75,000taala 
ikayuutauyuq iniqtigutaa 
naamavyaktuq 6 kilometersmik 
apqutmik atuqtilugu 2016. 

Nutaanguqtiqlugu Tulaktugviit – 
Aituut $45,000taala tuniyauyuq 
nutaanguqtigiangani nunalaap 
tulaktaqvia uvalu natingnait.

Kangiqliniq

Nunamingni apqutit 
ihuaqhaqtauyut  - Maniliqtauyut 
$70,000taalamik tuniyauyut 
ihuaqhaidjutighainik nunamingni 
apqutinut hamanga Kangiqliniqmin 
talimanun atuqtaghanik angiyunut 
piyaghanut nunalaami. Hapkua 
apqutit atugahat anguniaqviinut 
uvalu ilagiit utiqtaqtut nayugainut. 

Tulakvik Nutaanguqtauyuq 
uvani Johnson’s Covemi – 
Aituut $17,200 tuniyauyuq qaanga 
tulakviup uyagalidjiqtuqtauyuq 
uvalu himauhiqhugit malguk 
tungaviit ataani tulakviup.

Tikiraryuaq

Apqutighaq hamunga Wilson 
Kuugaanut – Maniliqtuqtauyut 
$75,000taalamik aituutauyuq 
aulahimaagutighaanik apqutighaq 
hamunga Wilson Kuugaanut 
(Akkuq). Una apqut atuqtauqpiaqtuq 
nunalaamin pitquhikkut hulidjutinut 
anguniaqnikkut uvalu aulaaqnikkut. 

Nutaanguqtighugu Puptalaaqtuq 
tulakvik – Aituut $30,000taalamik 
tuniyauyuq haffumunga 
ihuaqhaidjutighaq tulakvikmun 
ahiguqhimayuq hikumit 
aulahimangituq ukiumi. aituut 
pipqaqtauyuq iliugagiangani 
nunalaap puptalaaqtuq tulakvik. 

Kitikmeoni 
Aviktughimayuni 
Havaaghat

Aviktughimayuni 
Naittumik (Apqutitigut) 

Uvani 2016mi, hitamat nunalaat 
tunihiyut tughiutinik attautimut 
$613,000taalamik apqutikkut 
havautighanik. Tamaita tuniyauyut 
aituutinik ikayuutighainik 
havaaghaitigut. Attautimut aituutit 
tunihiyut $395,000taalamik 
uvaluuniin 64 pusatmik 
akitutilaanganik tughiutainit.

Manik atuqtauyuq atuqtumut 
apquhiniaqmun uvalu iniqtiutighaa 
havaktut ikaaqvikmik. 

Aviktughimayuni 
Naittumik 
(Tagiutigut havaat)

Malguk Kitikmeoni nunalaak 
tuniyauyuk manikmik 
akitutilaanga $27,500taalamik 
ikayuutighaq ihuaqhautighaanut 
ummiaqaqviup uvalu ikayuutigilugu 
atuliqtiffaaqlugu uvalu ihuaqhaqlugu 
nunalaap immap hinaani. 

Attautimut aituutit 
tunihiyut $395,000taalamik 
uvaluuniin 64 pusatmik 
akitutilaanganik 
tughiutainit.



PIVALLIAYULIQIYIKKUT INGILRAYULIQIYITKULLU10

Uniudjutit haffumunga Nunalaani Apqutikhalliurnikkut Uutuutikhanut Havaakhaq 2016-17

Uqhuqtuuq

Swan Lakemi Kuukap 
Ikaaqvia – Iliugaqtauniq uuminga 
ikaaqtagvighamik iniqtauyuq 
malgukni ukiuni uvalu iniqtaubluni 
2016mi. Ikaaqtaqvik atadjutauyuq 
nunalaamun pitquhikkut 
aulaaqviinun iqalukhiuqvianunlu. 
Attautimut akia ikaaqtaqviup 
$409,000taala, pidjutiqaqhuni 
akiliqtughimayut $194,000 uvani 
2015 unalu $215,000 uvani 2016mi. 

Kugaaruk

Ihuaqhainiq hamunga 
Barrow Lakemun apqut – 
Aituut $25,000taala tuniyauyuq 
ihuaqhaidjutauyuq atuinaqtumut 
apqutmut. Apqut tunihiyuq 
aulaaqvighaq amigaitunun tahiqnun 
kuukanutlu atuqtauyut nunamingni 
inungnun iqalukhiuqnikkut 
aulaaqnikkutlu hulidjutighainik.

Nunalaami Tulaktaqvik 
Nutaanguqtiqnia Upgrades – 
Aituut $2,500taala tuniyauyuq 
ikayuutighaq upalungaiyaqnikkut 
ummiaqaqvik uyagaiyaqhugu 
uvalu hunavalut ukiumi 
ummiaqangnaghikpat auladjutighaq. 

Kugluktuk

Apqut hamunga Kuglumun/ 
Mirguiqhirvik – Una amigaitunik 
ukiuni havaaghaq iniqtauyuq 
uvani 2016mi uvalu tunihiyuq 
3.2 kilometermik apqutmik hamanga 
haamlatmin minguiqhiqvikmun. 
Aituut $120,000taalaa havautigiyaa 
kinguliqmik 1.1 kilometermik 
apqutmik ihagiagiyauyuq 
iniqtigiangani havaaq. 

Hinaani Nutanguqtiqtiqhugu – 
Aituut $25,000taala tuniyauyuq 
ikayuutighaq nunalaamun hinaani 
Nutaanguqtigutighaq havaaq. 
Havaaq ilauyuq atagighaqhugu 
qayat kangimuktiqvia, kiudjutiniklu 
naunaitutighanik uvalu puptatinik 
hinaani uvalu upalungaiyautighaanik 
havaklutik mikiyumik 
puptalaaqtumik tulaktaqvighamik. 

Taloyoak

Ihuaqhaqhugu una Red Fish 
Apqut – Aituut $35,000taala 
tuniyauyuq ihuaqhautighaq 
ihagiagiyauyuq apqutmik. 
Naamavyaktuq iit kilometersmik 
apqut ihuaqhaqtauvaktuq 
atuqtilugu auyaq 2016. 

Naittuq unalu 
Pitquyauhimayut 
Uvani 2016mi manik hailiyuq ataani 
Nunalaani Apqutikhalliurnikkut 
Uutuutikhanut Havaakhaq (CTIP) 
pipqaqtait 22 Nunavunmi nunalaat 
ihuaqhautigiyait tamangnik 
apqutit uvalu apquhiniit uvalu 
tagiumi aulapkaidjutighatlu. 
Hapkua ihuaqhaqtauyut 
pipkaiyut nunamingni inuit 
aulagutait anguniaqvikmingnun, 
iqalukhiuviknun uvalu 
aulaaqvikmingnun qayangnaqtumik 
tamangnik nunakkut uvalu tagiukkut. 

Ikayuutit pipkaiyut nunalaanik 
ihumaliuqhutik inmi kitut 
havaktaghat atuqtauluaqniaqqat 
kavamatkut maniinik. Nunalaat 
piqaqtut ayuqhautinik 
qaangiutiyaangani iniqtigiangini 
havaktaghatik tughiqtatik, ilauyut: 
naittuq havavighaq ukiunga, 
hanalgutiqaluangitutik, ikitunik 
piyaghanik hanaqinikkut ayuitunik 
uvalu maniktaqviqaluangitutik.

Atuni ukiuni hapkua CTIPtkut 
amigaitpalaanik-piumayunik, 
taimaali auladjutighanik 
ihagiagiyanik ihuaqhainikkut 
pihiayughaq hivituyumik. Taimaali 
apqutit amigaihutik havagiamingni 
akiit munagidjutighanik uvalu 
ihagiahuktut aalanik akituyunik 
havaknikkut imaatun ikaagutinik. 
Akituyuuminiq maniknik 
hapkununga ihuaqhaifjutighanik 
pipkainiaqtuq nunalaanun 
angikliyuumiqlugit apqutitik 
uvlau tagiukkut hanaqidjutighat 
naitqiamik atugahanik. 

Ikayuutit pipkaiyut 
nunalaanik ihumaliuqhutik 
inmi kitut havaktaghat 
atuqtauluaqniaqqat 
kavamatkut 
maniinik.

Una hivuliuyuq hulidjutitigut uniudjut 
upalungaiyaqtauyuq hapkununga 
CTIPtkunun. Upalungaiyaqniitigut 
uniudjutinik ilait uniudjutini 
ayuqhautit ilitugiyauyut. Piyaangini 
ikiliyuumiqlugit hapkua ayuqhautit 
timinga upalungaiyainiaqtut 
atugahanik hapkununga nunalaat 
iniqtigiangini ilayughat inmi 
uniudjutaini piyughat. Una 
pipkainiaqtuq haffumunga 
tunihiyunik naunaitqiamik 
naunaitkutinik tahapkua pipkainiaqtut 
naunaitqiamik uniudjutinik.

Naunaitkut 1 Apqutitigut Havaaghat

Nunallaani Tughiutit Nunaitkutait Apighuutait Tuniyauyut

Ikpiaryuk Victor Bay hamunga Nuvua (Victor Point) $100,000 $80,000

Arviat Apqut hamunga Maguse Kugaanut $218,000 $90,000

Qamanittuaq Prince River Kugaanut ApquhiniqAccess Trail $70,000 $60,000

Igluligaaryuk Josephine Riverp Havaktaa Tugliq $215,000 $100,000

Kangiqtugaapik  Kangiqtugaapikmin hamunga Cape Christianmun $60,000 $50,000

Salliq Isuuralik Apquhiniq hamunga Duke of York 
Baymun 

$321,000 $220,000

Salliq Ikaagutip Upalungaiyautaa $26,000 $20,000

Uqhuqtuuq Swan Lake River Kugaani Ikaaqtigut $215,000 $215,000

Ausuittuq Apqut hamunga Plateaumun $38,000 $30,000

Sanirayak Sanirayakmin hamunga Hall Lakemun apqut $25,000 $25,000

Igloolik Nunamingni Aquhiniq Ihuaqhaqtauyuq $48,000 $40,000

Kimmirut Naunaiyaqtauyuq utqaq Itidjagiaq apquhiniq $3,000 $3,000

Kugaaruk Ihuaqhaidjut hamunga Barrow Lakemun Apqut $50,000 $25,000

Kugluktuk Apqut hamunga Kuglup inguiqhivianun $308,000 $120,000

Naujaat Apqut hamunga North Pole Kugaanut $85,000 $75,000

Pangniqtuuq Havakniq haffuminga Kuullik Apquhinianik $40,000 $40,000

Mittimatalik Prince River Kugaanut Apquhiniq $190,000 $50,000

Qikiqtarjuaq Hivuliq Imnanut Apqut Ihuaqhaqtauniq $78,000 $60,000

Qikiqtarjuaq Ihuaqhaqtauyuq Utaqiuvik Apqut $52,000  $0

Qikiqtarjuaq Iniqtiqtauyuq Apqut hamunga Old Broughtonmun $96,000  $0

Kangiqliniq Nunamingni apqut ihuaqhaqtauyuq $82,000 $70,000

Sanikiluaq Pullalik Apquhiniq $43,000 $40,000

Taloyoak Red Fish Lake Apqutaa $40,000 $35,000

Tikiraryuaq Apqut hamunga Wilson Kugaanut $150,000 $75,000

ATTAUTIMUT $2,553,000 $1,523,000

Naunaitkut 2 Tagiukkut Havaaghat

Nunallaani Tughiutit Nunaitkutait Apighuutait Tuniyauyut

Arviat Ihuaqhaqtauyuq Nunalaap Tulaktaqvia $165,000 $60,000

Qamanittuaq Ihuaqhaqtauyuq Ummiat kingmuqtiqvia Area $40,000 $40,000

Igloolik Ihuaqhaqtauyuq Nunalaap Tulaktaqvia $30,000 $25,000

Iqlungni Uquqmiuvik uvalu Kingikhuqnia Ihuaqhaqtauyuq $50,000 $25,020

Kugaaruk Nunalaap Tulaktaqvia Ihuaqhaqtauyuq $2,500 $2,500

Kugluktuk Hinaa Ihuaqhaqtauyuq $33,000 $25,000

Naujaat Ihuaqhaqhugu Hinaani Qayaqaqvia $81,000 $54,000

Pangniqtuuq Hinaa ihuaqhaqtauyuq $17,000 $15,500

Mittimatalik Iliugaqtauyut Kihaqvighat $244,665 $244,665

Qikiqtarjuaq Iliugaqtauyut puptalaaqtut Tulaktaqviit $30,000 $0

Kangiqliniq Tulaktaqvik Ihuaqhaqtauyuq uvani Johnson 
Covemi

$17,200 $17,200

Taloyoak Katimadjutigiblugu una Ummiat Tulaktaqvighait $60,000 $0

Tikiraryuaq Ihuaqhaqtauyuq puptalaaqtuq Tulaktaqvia $61,000 $30,000

ATTAUTIMUT $831,365 $538,885


